
				এই পাতাটির মুদ্রণ সংশোধন করা প্রয়োজন। 
এগুলি আমার জীবনে আসা অসম্ভব বলিয়াই আমার চিরদিনের ধারণা। কিন্তু, এমন মানুষ তো চোখে দেখিতে পাইলাম। যেদিন শ্ৰীগুরুদেবকে দর্শন করি, তখন জ্ঞানবুদ্ধি বেশী ছিল না। পৰ্য্যবেক্ষণক্ষমতা ছিল না, আনন্দে মাতিয়া আত্মহারা ভাবে দিন কাটিত । যখন তিনি গম্ভীর হইয়া উঠিলেন, তখন আমি তো সংসারে ফিরিয়া আসিয়াছি । তিনি ২৫। ২৬ বৎসর বয়সে সন্ন্যাস গ্রহণ করেন । তার ৩৩ বৎসর বয়সে আমি চলিয়া আসি। তঁহাকে এসব দিক দিয়া বিচার করিয়া দেখি নাই কখনো । তিনি গম্ভীর, সরস, সুন্দর, আনন্দময়, সরল ও করুণার্ড ছিলেন, কিন্তু, প্রয়োজনমত উগ্র কঠোরও হইতে জানিতেন । শক্ত শক্ত কথা বলিয়া মানুষের মৰ্ম্মস্থানে আঘাত দিতে জানিতেন— কাদাইতে জানিতেন। তখন একটুও দয়ামায়া আসিত না। রাশভারি ছিলেন, কণ্ঠধ্বনি ছিল গম্ভীর ।. এগুলি দেখিয়াছি, কিন্তু, অত বিচার করিয়া কখনো দেখি নাই ।
আমার মনে হয়, আপনার প্রকৃতি অধিকতর দৃঢ়, স্থির, আত্মনির্ভর, ও সহিষ্ণু । আপনি প্রশাস্ত, আপনার করুণার— স্নেহের অন্ত মাই, কিন্তু, তাহার আবেগ প্রচ্ছন্ন। আপনার বল এত বেশী যে, সে বলপ্রয়োগের জন্য কোনো কৃত্রিম উপায়ের প্রয়োজন হয় না । না মিনতি, না দগুপ্রয়োগ । আপনার কঠোর আদেশেরও প্রয়োজন নাই। মুখের অতি সাধারণ কথাই যথেষ্ট । নিজের শক্তি সম্বন্ধে যথেষ্ট আস্থা আছে বলিয়াই আপনি তার অপপ্রয়োগ দূরের কথা, প্রয়োগ করিতেও ইতস্ততঃ করেন । পাশুপত অস্ত্র ছিল বলিয়াই অর্জন যুদ্ধে অনিচ্ছু হইয়াছিলেন, যাদের সে অস্ত্র ছিল না, যুদ্ধোৎসাহ তাদেরই ছিল বেশী । আপনার ধৰ্ম্ম আমি হয়ত গ্রহণ করিব না। আপনার চেয়ে আপনার ধর্মের শ্রেষ্ঠতা আমার অনুভবে আসে না। আপনি স্বয়ংই পৃথিবীর আশ্চৰ্য্য পদার্থ। আপনি নিজের চেয়ে বড় কোনো ইষ্টদেবতাকে খুঁজিয়া পাইয়াছেন কিনা, জানি না । তাই,

